
KUVENDI



PROJEKTLIGJ

Nr.________, datë____.____.2025


PËR
[bookmark: bookmark15][bookmark: bookmark14]DISA NDRYSHIME DHE SHTESA NË LIGJIN NR. 36/2020 “PËR PROKURIMET NË FUSHËN E MBROJTJES DHE TË SIGURISË”

Në mbështetje të neneve 78 dhe 83, pika 1, të Kushtetutës, me propozimin e Këshillit të Ministrave, Kuvendi i Republikës së Shqipërisë

V E N D O S I:
Në ligjin nr. 36/2020 “Për prokurimet në fushën e mbrojtjes dhe të sigurisë”, bëhen ndryshimet dhe shtesat, si më poshtë:

Neni 1
Në të gjithë përmbajtjen e ligjit, togfjalëshi “prokurim i klasifikuar”, zëvendësohet me togfjalëshin “prokurim në fushën e mbrojtjes dhe të sigurisë që përmban informacion të klasifikuar”, togfjalëshi “sigurim i informacionit të klasifikuar”, zëvendësohet me togfjalëshin “sigurinë e informacionit të klasifikuar”, si dhe togfjalëshi “kontratë e klasifikuar”, zëvendësohet me “kontratë në fushën e mbrojtjes dhe të sigurisë që përmban informacion të klasifikuar”.

Neni 2
Në nenin 1, pika 1, shkronja “ç”, ndryshon dhe bëhet, si më poshtë:
“ç) punë, pajisje dhe shërbime në fushën e mbrojtjes dhe të sigurisë, të cilat për arsye të sigurisë kombëtare përfshijnë, kërkojnë dhe/ ose përmbajnë informacion të klasifikuar dhe trajtohen si punë, mallra dhe shërbime të klasifikuara”.

Neni 3
Në nenin 4, bëhen ndryshimet, si më poshtë:
1. Në pikën 2, togfjalëshi “Certifikata e Sigurimit Industrial (CSI)” zëvendësohet me togfjalëshin “Certifikata e Sigurisë Industriale (CSI)”, togfjalëshi “përgjegjës për sigurimin” zëvendësohet me togfjalëshin “përgjegjës për sigurinë” dhe pas togfjalëshit “apo kontratë/nënkontratë” shtohet togfjalëshi “që përmban informacion”.
2. Në pikën 3, togfjalëshi “Certifikata e Sigurimit të Personelit (CSP)” zëvendësohet me togfjalëshin “Certifikata e Sigurisë së Personelit (CSP)” dhe togfjalëshi “përgjegjës për sigurimin” zëvendësohet me togfjalëshin “përgjegjës për sigurinë”.
3. Pika 8, ndryshohet, si më poshtë:
“Informacioni i klasifikuar “Sekret shtetëror” është çdo dokument ose material, pavarësisht nga forma dhe natyra e tij, i përgatitur ose që përgatitet, të cilit i është vendosur një nivel i caktuar klasifikimi dhe afat ruajtjeje klasifikimi në përputhje me këtë ligj, në interes të sigurisë kombëtare dhe mbrohet nga shkatërrimi, humbja, vjedhja, rrjedhja, përhapja e paautorizuar ose qasja nga çdolloj tjetër komprometimi sigurie.”
Neni 4

Në nenin 10, bëhen ndryshimet si më poshtë: 
1. Në titull dhe në pikat 3, 4, 5 dhe 6, togfjalëshi “sigurimin e informacionit të klasifikuar”, zëvendësohet me togfjalëshin “sigurinë e informacionit të klasifikuar” në secilin rast.
2. Në pikën 2, shkronja “b”, togfjalëshi “të rinj, që do të identifikohen gjatë zbatimit të kontratës”, hiqet.
Neni 5
Në nenin 12, pika 2, shkronja “a” pas togfjalëshit “rendin publik dhe sigurinë kombëtare” shtohet togfjalëshi “si dhe agjencitë e zbatimit të ligjit në luftën kundër korrupsionit dhe krimit të organizuar.”

Neni 6

Në nenin 16, bëhen ndryshimet, si më poshtë:

1. Në titull, fjala “sigurimin”, zëvendësohet me fjalën “sigurinë”.
2. Në shkronjën “b”, nënndarja “i”, togfjalëshi “certifikatën e sigurimit industrial”, zëvendësohet me togfjalëshin “certifikatën e sigurisë industriale”.
3. Në shkronjën “b”, nënndarja “ii”, togfjalëshi “certifikatës së sigurimit industrial” zëvendësohet me togfjalëshin “certifikatës së sigurisë industriale”, dhe togfjalëshi “certifikatën e sigurimit të personelit” zëvendësohet me “certifikatën e sigurisë së personelit”.

Neni 7

Në nenin 18, shtohet pika 7, me përmbajtje, si më poshtë:

“7. Në specifikimet teknike, nëse nuk e justifikon objekti i kontratës, nuk duhet të përmendet asnjë markë prodhimi ose burim specifik apo proces i veçantë, që karakterizon produktet ose shërbimet e ofruara nga një operator ekonomik specifik apo asnjë markë tregtare, patentë, tipi ose origjinë apo prodhim specifik, me qëllim favorizimin ose eliminimin e disa sipërmarrjeve ose produkteve. Një gjë e tillë lejohet vetëm në raste përjashtimore kur nuk ekziston një mënyrë e mjaftueshme, e saktë apo e kuptueshme e përshkrimit të objektit të kontratës sipas këtij neni. Referime të tilla duhet të shoqërohen nga fjalët “ose ekuivalente”.

Neni 8

Në nenin 24, pas pikës 5, shtohet pika 6, me përmbajtje, si më poshtë:

“6. Në rastet kur vlera e përllogaritur e kontratës për një objekt prokurimi është e barabartë ose më e ulët se vlera e përcaktuar e kufirit për procedurat kombëtare, autoriteti kontraktor përdor “procedurën e thjeshtuar të prokurimit” për punë/mallra/shërbim.

Neni 9

Në nenin 32, bëhen ndryshimet, si më poshtë: 

1. Në pikën 2, togfjalëshi “nga data e dërgimit të njoftimit të kontratës” zëvendësohet me togfjalëshin “nga data e publikimit të njoftimit të kontratës në buletinin e njoftimeve publike”.
2. Në pikën 3, pas togfjalëshit “në fazën e dytë të procedurës të kufizuar”, shtohet togfjalëshi “ me negocim me shpallje paraprake, dhe dialogut konkurrues”.
3. Në pikën 4, togfjalëshi “nga data e dërgimit të ftesës për ofertë” zëvendësohet me togfjalëshin “nga data e publikimit të njoftimit të kontratës në buletinin e njoftimeve publike”.
4. Në pikën 5, pas togfjalëshit “në fazën e dytë të procedurës të kufizuar, shtohet togfjalëshi “, me negocim me shpallje paraprake, dhe dialogut konkurrues,”.

Neni 10
Në nenin 36, pika 1, germa “a”, togfjalëshi “të përcaktuara me vendim të Këshillit të Ministrave”, hiqet.
Neni 11
 Në nenin 37, bëhen ndryshimet, si më poshtë:
1. Pika 1, ndryshohet si më poshtë:
“1. Autoriteti kontraktor përcakton kriteret e kualifikimit që lidhen me kapacitetin ligjor, gjendjen ekonomike-financiare dhe përshtatshmërinë teknike e profesionale të operatorëve ekonomikë. Kur prokurimet përfshijnë, kërkojnë dhe/ose përmbajnë informacion të klasifikuar dhe trajtohen si punë, mallra/pajisje apo shërbime të klasifikuara, autoriteti kontraktor përcakton gjithashtu edhe kërkesat specifike të sigurisë, në përputhje me legjislacionin në fuqi për informacionin e klasifikuar.”
2. Pika 2, shfuqizohet.
3. Pika 3, ndryshohet, si më poshtë:
“3. Autoriteti kontraktor duhet të specifikojë në njoftimin e kontratës kriteret e kualifikimit, të cilat kandidatët/ofertuesit duhet të përmbushin, si dhe referenca të tjera që lidhen me nivelin minimal të aftësive të kërkuara për realizimin e kontratës. Kriteret duhet të jenë në përpjesëtim dhe të lidhura ngushtë me aftësinë zbatuese, natyrën dhe vlerën e kontratës. Në çdo rast, autoriteti kontraktor duhet të përcaktojë dokumentet konkrete që duhet të paraqesin operatorët ekonomikë për përmbushjen e këtyre kritereve.”

Neni 12

Në nenin 53, ndryshohet, si më poshtë:

1. Në të gjithë përmbajtjen e këtij neni, togfjalëshi “me shkrim”, hiqet.
2. Në pikën 1 , pas paragrafit të dytë, shtohet paragrafi i tretë, si më poshtë:
    “Në rastin e procedurave të prokurimit që përmbajnë informacion të klasifikuar ankesa paraqitet në rrugë shkresore, ndërsa për procedurat që nuk përmbajnë informacion të klasifikuar ankesa paraqitet nëpërmjet Sistemit të Ankesave Elektronike.”

3. Pika 2, ndryshohet, si më poshtë:

“2. Në rastin e ankesave për dokumentet e procedurës, operatorët ekonomikë kanë të drejtë të ankohen brenda 10 ditëve, nga:

a) dita e nesërme e publikimit të njoftimit të kontratës në buletinin e njoftimeve publike për fazën e parë parakualifikimi;
b) dita e nesërme e dërgimit të ftesës për ofertë / njohjes me dokumentet e tenderit në kuadër të zhvillimit të fazës së dytë për secilën procedurë.”

4. Pika 3, ndryshohet si më poshtë:
“3. Në rastin e ankesave për vendimin e vlerësimit të ofertave në fazën e parë / vlerësimin e ofertave në fazën e dytë ose klasifikimin përfundimtar dhe në rastet e anulimit të procedurës, operatorët ekonomikë kanë të drejtë të ankohen brenda 10 ditëve, nga:
a) [bookmark: _GoBack]dita e nesërme e marrjes dijeni për vendimin e AK mbi vlerësimin e ofertave për fazën e parë;
b) dita e nesërme e marrjes dijeni të njoftimit të fituesit, sipas përcaktimeve të Kodit të Procedurës Administrative
c) dita e nesërme e publikimit të njoftimit të anulimit në buletinin e njoftimeve publike.”

Neni 13

Ky ligj hyn në fuqi 15 ditë pas botimit në Fletoren Zyrtare. 



KRYETARI

